
KICHIK BIZNES SUBEKTLARINING 
INNOVATSION FAOLIYATINI 

RAG‘BATLANTIRISH YO‘LLARI

Xolmirzayev Ulug‘bek Abdulazizovich

Namangan davlat texnika universiteti dotsenti,
iqtisodiyot fanlari doktori (DSc)

xulugbek1984@gmail.com   
ORCID: 0000-0002-3589-373X

Annotatsiya: Mazkur maqolada kichik biznes subyektlarining innovatsion faoliyatini rag‘batlantirish masalalari ilmiy-
amaliy jihatdan tahlil qilingan. Zamonaviy iqtisodiy taraqqiyot sharoitida innovatsiyalarni joriy etish kichik biznesning 
barqaror rivojlanishi, raqobatbardoshligini oshirish hamda bozor talablariga moslashuvchanligini ta’minlashda muhim 
omil hisoblanadi. Maqolada innovatsion faoliyatning mohiyati yoritilib, uni yanada rivojlantirishni taqozo etayotgan asosiy 
omillar aniqlangan. Shuningdek, kichik biznes subyektlarining innovatsion salohiyatini oshirishda davlat tomonidan 
moliyaviy qo‘llab-quvvatlash mexanizmlari, soliq imtiyozlari, innovatsion infratuzilmani rivojlantirish, kadrlar tayyorlash 
hamda raqamli texnologiyalarni keng joriy etishning ahamiyati asoslab berilgan. Tadqiqot natijalari kichik biznesni qo‘llab-
quvvatlashga qaratilgan iqtisodiy siyosatni yanada takomillashtirishda amaliy ahamiyat kasb etadi.

Kalit soʻzlar: kichik biznes, innovatsion faoliyat, innovatsiya, tadbirkorlik, davlat tomonidan qo‘llab-quvvatlash, 
raqobatbardoshlik, moliyaviy rag‘batlantirish, soliq imtiyozlari, texnoparklar, raqamli texnologiyalar, innovatsion 
infratuzilma.

Abstract: This article provides a scientific and practical analysis of issues related to stimulating the innovative activity of 
small business entities. In the context of modern economic development, the introduction of innovations is an important 
factor in ensuring the sustainable growth of small businesses, enhancing their competitiveness, and improving their 
adaptability to market demands. The paper clarifies the essence of innovative activity and identifies key directions 
for its further development. Particular attention is paid to the role of financial support mechanisms, tax incentives, the 
development of innovation infrastructure, workforce training, and the wide implementation of digital technologies in 
strengthening the innovative potential of small businesses. The research findings have practical significance for improving 
economic policy aimed at supporting small businesses.

Key words: small business, innovative activity, innovation, entrepreneurship, state support, competitiveness, financial 
incentives, tax benefits, technoparks, digital technologies, innovation infrastructure.

Аннотация: В данной статье научно и практико-ориентированно проанализированы вопросы стимулирования 
инновационной деятельности субъектов малого бизнеса. В современных условиях экономического развития 
внедрение инноваций является важным фактором обеспечения устойчивого роста малого бизнеса, повышения его 
конкурентоспособности и адаптивности к требованиям рынка. В работе раскрывается сущность инновационной 
деятельности и определяются ключевые направления её дальнейшего развития. Особое внимание уделено 
значению финансовых механизмов государственной поддержки, налоговых льгот, развитию инновационной 
инфраструктуры, подготовке кадров и широкому внедрению цифровых технологий в повышении инновационного 
потенциала малого бизнеса. Результаты исследования имеют практическое значение для совершенствования 
экономической политики, направленной на поддержку малого бизнеса.

Ключевые слова: малый бизнес, инновационная деятельность, инновации, предпринимательство, государственная 
поддержка, конкурентоспособность, финансовое стимулирование, налоговые льготы, технопарки, цифровые 
технологии, инновационная инфраструктура.

K I R I S H
Jahon iqtisodiyotida raqobatning kuchayishi va texnologiyalarning jadal rivojlanishi sharoitida innovatsion 

faoliyat iqtisodiy o‘sishning asosiy drayverlaridan biri sifatida namoyon bo‘lmoqda. Ayniqsa, rivojlangan 
mamlakatlar tajribasi shuni ko‘rsatadiki, kichik biznes va xususiy tadbirkorlik subyektlari innovatsiyalarni joriy 
etish, yangi mahsulot va xizmatlar ishlab chiqish hamda iqtisodiyotni diversifikatsiya qilish jarayonida muhim 
o‘rin egallaydi. Masalan, Yevropa Ittifoqi mamlakatlari, AQSh, Yaponiya va Janubiy Koreya tajribasida kichik 
biznes innovatsion tizimning ajralmas bo‘g‘ini sifatida qaralib, ularni davlat tomonidan moliyaviy, institutsional 
va infratuzilmaviy qo‘llab-quvvatlashga alohida e’tibor qaratilmoqda.

Xususan, OECD ma’lumotlariga ko‘ra, rivojlangan mamlakatlarda innovatsion mahsulotlarning 
salmoqli qismi aynan kichik va o‘rta biznes subyektlari hissasiga to‘g‘ri keladi. Ushbu korxonalarning yuqori 
moslashuvchanligi, bozor talablariga tezkor javob qaytarish qobiliyati hamda innovatsion g‘oyalarni amaliyotga 
samarali joriy etish salohiyati ularning iqtisodiy samaradorligini oshirishga xizmat qilmoqda.

M A V Z U G A  O I D  A D A B I Y O T L A R  S H A R H I
Kichik biznes subyektlarining innovatsion faoliyatini rivojlantirish masalalari iqtisodiy nazariya va amaliyotda 

keng o‘rganilgan bo‘lib, mazkur yo‘nalish bo‘yicha ilmiy tadqiqotlarda innovatsiyalar iqtisodiy o‘sishning muhim 
manbai sifatida talqin etiladi. Innovatsion rivojlanish nazariyasining klassik asoslari J. Shumpeter tomonidan 
ishlab chiqilgan bo‘lib, u innovatsiyani yangi mahsulotlar, texnologiyalar, ishlab chiqarish usullari va bozorlarni 
joriy etish orqali iqtisodiy taraqqiyotning harakatlantiruvchi kuchi sifatida izohlaydi [1]. Mazkur yondashuv 
kichik biznes subyektlarining innovatsion faolligini oshirish orqali iqtisodiyotning tarkibiy yangilanishiga erishish 
mumkinligini ilmiy jihatdan asoslaydi.

Zamonaviy ilmiy tadqiqotlarda kichik va o‘rta biznesning innovatsion rivojlanishdagi roli alohida e’tirof 
etiladi. OECD tadqiqotlariga ko‘ra, kichik biznes subyektlari innovatsion faoliyatda yuqori moslashuvchanlikka 
ega bo‘lib, bozor talablariga tezkor javob qaytarish qobiliyati ularning raqobatbardoshligini oshiradi [2]. 
Tadqiqotlarda, ayniqsa, davlat tomonidan yaratilayotgan qulay institutsional muhit, moliyaviy rag‘batlar va 
innovatsion infratuzilmaning rivojlanganligi kichik biznesning innovatsion faolligiga bevosita ijobiy ta’sir 
ko‘rsatishi ta’kidlanadi.

Xorijiy olimlar tomonidan olib borilgan tadqiqotlarda venchur kapital, startap ekotizimi va texnoparklarning 
kichik biznes innovatsion rivojlanishidagi ahamiyati keng yoritilgan. Masalan, AQSh va Yevropa Ittifoqi 
mamlakatlari tajribasida innovatsion startaplarni qo‘llab-quvvatlash mexanizmlari kichik biznes subyektlarining 
ilmiy-tadqiqot natijalarini tijoratlashtirish imkoniyatlarini sezilarli darajada kengaytirgani qayd etiladi [2]. Ushbu 
yondashuv kichik biznes innovatsion salohiyatini oshirishda moliyaviy resurslarga kirish imkoniyatining muhim 
ahamiyatga ega ekanini ko‘rsatadi.

O‘zbekistonlik olimlarning ilmiy ishlarida ham kichik biznes va xususiy tadbirkorlikning innovatsion 
rivojlanishdagi roli tobora dolzarb mavzuga aylanib bormoqda. Milliy tadqiqotlarda kichik biznes subyektlarining 
innovatsion faoliyatini rag‘batlantirishda davlat siyosati, soliq imtiyozlari, imtiyozli kreditlash hamda infratuzilmaviy 
qo‘llab-quvvatlash mexanizmlarining ahamiyati asoslab berilgan [3]. Shu bilan birga, ilmiy adabiyotlarda 
O‘zbekistonda innovatsion infratuzilmani yanada rivojlantirish, ilmiy-tadqiqot muassasalari va ishlab chiqarish 
o‘rtasidagi integratsiyani kuchaytirish zarurligi qayd etiladi, bu esa kichik biznes innovatsion faolligini yanada 
oshirish uchun muhim omil hisoblanadi.

Tahlil qilingan ilmiy adabiyotlar shuni ko‘rsatadiki, kichik biznes subyektlarining innovatsion faoliyatini 
rivojlantirish kompleks yondashuvni talab etadi. Xususan, moliyaviy rag‘batlantirish, innovatsion infratuzilmani 

rivojlantirish, kadrlar salohiyatini oshirish hamda ilm-fan va ishlab chiqarish integratsiyasini kuchaytirish ushbu 
jarayonning asosiy yo‘nalishlari sifatida e’tirof etiladi. Shu jihatdan, xorijiy tajribani milliy iqtisodiy sharoitlarga 
moslashtirish va samarali amaliy mexanizmlarni ishlab chiqish dolzarb ilmiy-amaliy ahamiyat kasb etadi.

T A D Q I Q O T  M E T O D O L O G I YA S I
Mazkur tadqiqotda kichik biznes subyektlarining innovatsion faoliyatini rag‘batlantirish yo‘llarini aniqlash va 

baholash maqsadida kompleks ilmiy-uslubiy yondashuv qo‘llanildi. Tadqiqot jarayonida umumilmiy va maxsus 
iqtisodiy tadqiqot usullaridan tizimli ravishda foydalanildi.

Dastlab, nazariy tahlil usuli asosida innovatsion faoliyat, kichik biznes va tadbirkorlikni rivojlantirishga oid 
xorijiy hamda milliy ilmiy adabiyotlar, monografiyalar, shuningdek, xalqaro tashkilotlar (OECD va boshqalar) 
hisobotlari o‘rganildi. Ushbu usul innovatsion rivojlanishning nazariy asoslarini aniqlash va muammoning 
mohiyatini ilmiy jihatdan yoritishga xizmat qildi.

Tadqiqotda taqqoslama tahlil usuli yordamida O‘zbekiston va xorijiy mamlakatlarda kichik biznes 
subyektlarining innovatsion faoliyatini rag‘batlantirish mexanizmlari solishtirildi. Bu usul orqali moliyaviy qo‘llab-
quvvatlash, soliq rag‘batlari va innovatsion infratuzilmaning rivojlanish darajasidagi farqlar aniqlanib, ilg‘or 
tajribalarni milliy sharoitga moslashtirish imkoniyatlari baholandi.

Shuningdek, statistik tahlil usuli asosida O‘zbekiston Respublikasi Davlat statistika qo‘mitasi ma’lumotlari 
qayta ishlanib, kichik biznesning iqtisodiyotdagi o‘rni hamda uning innovatsion salohiyati dinamikasi tahlil qilindi. 
Statistik ko‘rsatkichlar asosida mavjud tendensiyalar aniqlanib, ilmiy xulosalar shakllantirildi.

Tadqiqot davomida mantiqiy tahlil va sintez usullari qo‘llanilib, kichik biznesning innovatsion faoliyatiga 
ta’sir etuvchi omillar tizimlashtirildi hamda ularni rag‘batlantirishga qaratilgan amaliy takliflar ishlab chiqildi. 
Bundan tashqari, induksiya va deduksiya usullari orqali umumiy ilmiy xulosalar shakllantirildi.

Tadqiqotning axborot bazasini xorijiy ilmiy adabiyotlar, xalqaro tashkilotlar hisobotlari, O‘zbekiston 
Respublikasi qonun hujjatlari hamda rasmiy statistik ma’lumotlar tashkil etdi. Qo‘llanilgan metodologik 
yondashuvlar tadqiqot natijalarining ilmiy asoslanganligi va amaliy ahamiyatini ta’minlashga xizmat qildi.

T A H L I L  V A  N A T I J A L A R
O‘zbekiston Respublikasida so‘nggi yillarda kichik biznes va xususiy tadbirkorlikni rivojlantirish hamda 

uni innovatsion asosda qo‘llab-quvvatlash davlat iqtisodiy siyosatining ustuvor yo‘nalishlaridan biriga 
aylandi. Mamlakatda tadbirkorlik subyektlari uchun qulay biznes muhitini shakllantirish, innovatsion faoliyatni 
rag‘batlantirish, raqamli texnologiyalarni keng joriy etish hamda ilmiy-tadqiqot natijalarini amaliyotga tatbiq 
etishga qaratilgan keng ko‘lamli islohotlar izchil amalga oshirilmoqda. Xususan, “Yangi O‘zbekistonning 
taraqqiyot strategiyasi”da kichik biznesning innovatsion salohiyatini oshirish, texnoparklar va biznes-inkubatorlar 
faoliyatini rivojlantirish muhim vazifalar sifatida belgilangan.

Shu bilan birga, O‘zbekistonda kichik biznes subyektlarining innovatsion faoliyati moliyaviy resurslarning 
cheklanganligi, innovatsion infratuzilmaning yetarli darajada rivojlanmaganligi, ilmiy muassasalar va ishlab 
chiqarish o‘rtasidagi hamkorlikni yanada mustahkamlash zarurati kabi omillar bilan tavsiflanadi. Bu esa mazkur 
sohada xorijiy ilg‘or tajribani chuqur o‘rganish, uni milliy iqtisodiy sharoitlarga moslashtirish hamda samarali 
rag‘batlantirish mexanizmlarini ishlab chiqish muhimligini ko‘rsatadi.

Shu nuqtai nazardan, mazkur maqolada O‘zbekiston va xorijiy mamlakatlar tajribasi asosida kichik biznes 
subyektlarining innovatsion faoliyatini rag‘batlantirish yo‘llari ilmiy jihatdan tahlil qilinib, uni takomillashtirish 
bo‘yicha amaliy takliflar ishlab chiqiladi.

Kichik biznes subyektlarining innovatsion faoliyati iqtisodiyotni modernizatsiya qilish, tarkibiy o‘zgarishlarni 
jadallashtirish va raqobatbardoshlikni oshirishda muhim omil hisoblanadi. Ilmiy adabiyotlarda ta’kidlanishicha, 
kichik va o‘rta biznes subyektlari innovatsiyalarni joriy etishda yuqori moslashuvchanlikka ega bo‘lib, bozor 
kon’yunkturasidagi o‘zgarishlarga nisbatan tezkor qaror qabul qilish qobiliyati bilan ajralib turadi [1]. Bu esa 
ularning yangi texnologiyalar, mahsulot va xizmat turlarini amaliyotga joriy etish imkoniyatlarini kengaytiradi.

Xorijiy mamlakatlar tajribasi shuni ko‘rsatadiki, innovatsion rivojlanishda kichik biznesning ulushi izchil 
ortib bormoqda. OECD ma’lumotlariga ko‘ra, rivojlangan mamlakatlarda innovatsion mahsulot va xizmatlarning 
salmoqli qismi aynan kichik va o‘rta biznes subyektlari hissasiga to‘g‘ri keladi [2]. AQSh, Germaniya, Janubiy 
Koreya kabi mamlakatlarda innovatsion startaplar, venchur kapital bozori va akseleratsiya dasturlari orqali 
kichik biznesning innovatsion salohiyati samarali qo‘llab-quvvatlanmoqda. Mazkur mexanizmlar kichik biznes 
subyektlariga moliyaviy resurslardan foydalanish, ilmiy-tadqiqot natijalarini tijoratlashtirish hamda xalqaro 
bozorlarga chiqish imkoniyatini kengaytiradi.

O‘zbekiston Respublikasida ham kichik biznes va xususiy tadbirkorlikni innovatsion asosda rivojlantirishga 
alohida e’tibor qaratilmoqda. Davlat tomonidan tadbirkorlik subyektlarini qo‘llab-quvvatlash, texnoparklar, 

biznes-inkubatorlar va innovatsion markazlar faoliyatini rivojlantirishga qaratilgan chora-tadbirlar amalga 
oshirilmoqda. Davlat statistika qo‘mitasi ma’lumotlariga ko‘ra, kichik biznesning yalpi ichki mahsulotdagi 
ulushi barqaror o‘sish tendensiyasiga ega bo‘lib, bu yo‘nalishda innovatsion faollikni kuchaytirish iqtisodiy 
samaradorlikni yanada oshirish imkonini beradi [3].

Shu bilan birga, O‘zbekistonda kichik biznes subyektlarining innovatsion faoliyatini yanada faollashtirish 
zarurati mavjud. Xususan, moliyaviy resurslardan foydalanish imkoniyatlarini kengaytirish, innovatsion 
risklarni boshqarish mexanizmlarini takomillashtirish, ilmiy muassasalar bilan hamkorlikni tizimli yo‘lga qo‘yish 
hamda malakali kadrlar salohiyatini oshirish ushbu yo‘nalishdagi ustuvor vazifalardan biri hisoblanadi. Ushbu 
masalalarni hal etishda xorijiy ilg‘or tajribani o‘rganish va uni milliy iqtisodiy sharoitlarga moslashtirish muhim 
ahamiyat kasb etadi.

Quyidagi 1-jadvalda O‘zbekiston va ayrim xorijiy mamlakatlarda kichik biznesning innovatsion faoliyatini 
rag‘batlantirish mexanizmlari taqqoslama tarzda keltirilgan.

1-jadval. Kichik biznes innovatsion faoliyatini rag‘batlantirish mexanizmlarining taqqoslama tahlili

Ko‘rsatkichlar O‘zbekiston Xorijiy mamlakatlar (YeI, AQSh)

Moliyaviy qo‘llab-quvvatlash Davlat grantlari, imtiyozli kreditlar Venchur kapital, startap investitsiyalari

Soliq rag‘batlari Soliq imtiyozlari va yengilliklar Innovatsiyaga yo‘naltirilgan soliq kreditlari

Innovatsion infratuzilma Texnoparklar, biznes-inkubatorlar Ilmiy klasterlar, akseleratorlar

Ilm–ishlab chiqarish aloqasi Rivojlanish bosqichida Tizimli va institutsionallashgan

Jadval tahlili shuni ko‘rsatadiki, O‘zbekistonda innovatsion faoliyatni qo‘llab-quvvatlash mexanizmlari 
izchil shakllanib bormoqda. Biroq xorijiy mamlakatlar tajribasida mazkur tizimlar yanada chuqur institutsional 
asosga ega ekani kuzatiladi. Shu bois, kichik biznes subyektlarining innovatsion faoliyatini rag‘batlantirishda 
davlat-xususiy sheriklikni kengaytirish, venchur moliyalashtirish mexanizmlarini rivojlantirish, malakali kadrlar 
tayyorlash hamda raqamli texnologiyalarni keng joriy etish ustuvor yo‘nalishlardan biri sifatida e’tirof etiladi.

X U L O S A  V A  T A K L I F L A R
Tadqiqot natijalari shuni ko‘rsatadiki, kichik biznes subyektlarining innovatsion faoliyatini rivojlantirish 

iqtisodiyotni barqaror o‘sish yo‘liga olib chiqish, tarkibiy o‘zgarishlarni jadallashtirish hamda milliy iqtisodiyotning 
raqobatbardoshligini oshirishda muhim ahamiyat kasb etadi. Xorijiy mamlakatlar tajribasi kichik biznesning 
innovatsion rivojlanish jarayonlarida faol ishtiroki samarali davlat siyosati, rivojlangan innovatsion infratuzilma 
va moliyaviy rag‘batlantirish mexanizmlari bilan uzviy bog‘liqligini tasdiqlaydi.

O‘zbekiston Respublikasida kichik biznes va xususiy tadbirkorlikni innovatsion asosda rivojlantirishga 
qaratilgan keng ko‘lamli islohotlar izchil amalga oshirilmoqda. Shu bilan birga, ushbu yo‘nalishda moliyaviy 
resurslardan samarali foydalanish imkoniyatlarini kengaytirish, innovatsion risklarni boshqarish mexanizmlarini 
takomillashtirish hamda ilmiy-tadqiqot muassasalari bilan ishlab chiqarish o‘rtasidagi hamkorlikni tizimli asosda 
rivojlantirish muhim vazifa bo‘lib qolmoqda. Mazkur yo‘nalishlarni kuchaytirish innovatsion faoliyatni qo‘llab-
quvvatlash va rag‘batlantirish tizimini yanada samarali tashkil etishga xizmat qiladi.

Shu munosabat bilan, kichik biznes subyektlarining innovatsion salohiyatini oshirish maqsadida davlat-
xususiy sheriklik mexanizmlarini kengaytirish, venchur moliyalashtirish instrumentlarini rivojlantirish, soliq va 
moliyaviy imtiyozlarni innovatsiyaga yo‘naltirilgan tarzda takomillashtirish hamda innovatsion infratuzilmani 
mustahkamlash maqsadga muvofiqdir. Shuningdek, ta’lim, fan va ishlab chiqarish o‘rtasidagi integratsiyani 
kuchaytirish orqali kichik biznesning innovatsion faolligini yanada oshirish mumkin.

Kichik biznes subyektlarining innovatsion faoliyatini rag‘batlantirishga qaratilgan kompleks yondashuvni 
amalga oshirish O‘zbekiston iqtisodiyotining barqaror rivojlanishini ta’minlash, yuqori qo‘shimcha qiymatga 
ega mahsulotlar ishlab chiqarishni kengaytirish hamda global raqobat muhitida milliy iqtisodiyot pozitsiyalarini 
mustahkamlashga xizmat qiladi.

